
 

 1 

Wɛ̈ɛ̈r: ŋiɛ̈c jɔ̈k ë thukul  
Lööŋ ke nyuuth bï bɛ̈i ya kony agokï wël ke Wɛ̈ɛ̈r ë Piööc ku Cɛ̈ɛ̈të yic ë Latueŋ 
thöl/thääp  

Yeeŋö yennë ŋiɛ̈c jɔ̈k ë thukul ya kë thiekic? 

ŋiɛ̈c jɔ̈k ë thukul alëu bï mɛnhdu ya kony ago ya piɛ̈c apieth ku bï ya tɔ̈ ke mit piɔ̈u të jël yen në 
rodha yic ku bï lɔ gɔl në thukulic ku jɔl ya piööc kɔ̈k bï keek yök në thɛɛr ciɛ̈ɛ̈niic. ŋiɛ̈c wɛ̈ɛ̈r ë thukul 
ëya ee mɛnhdu kony ago ŋoot ke lɔtueŋ në piööcic ku bï rɔt yiɛ̈knhial, ago ŋïny de kä wɛ̈n cï tëëk 
ku kä loi röt në yemɛɛn yiɛ̈knhial ago yen kony bï rɔt ya yök ke piɔl guɔ̈p, ke nɔŋ ŋïc lɔgɔk ku ye tɔ̈ 
ke cï rɔt rek kennë kɔc kɔ̈k. ŋiɛ̈c jɔ̈k ë thukul alëu bï keek ya kony agokë käjuëc ya guum.  

Ye kän ŋö yen ye cɔlë Wël ke Wɛ̈ɛ̈r ë Piööc ku Cɛ̈ɛ̈të yic ë 
Latueŋ? 

Në loilooi ke muɔ̈ɔ̈k ë mïth thi kor yiic, thukuul yiic, loilooi ke muɔ̈ɔ̈k ë mïth në thɛɛr wën cie thɛɛr ke 
piööc në thukulic (Outside School Hours Care - OSHC) ku jɔl ya bɛ̈i ëbën aye luui nëtök agokë 
piööc ku piath de mïth ya yiɛ̈knhial. Aye wël rɔm në luɔɔi ajuiɛɛr ë Wɛ̈ɛ̈r ë Piööc ku Cɛ̈ɛ̈të yic ë 
Latueŋ (Transition Learning and Development Statement - TLDS) yic. Ëkënnë aye gäär guɔ̈t de 
mïth kedhiɛ në dupiöny ë rodha të jɔl kek lɔ në thukulic. 

Ajuiɛɛr de TLDS ee wël jam në piɛ̈c, yïknhial, ku piath de mɛnhdu cɔk rɔm keek në kaam de rodha 
kennë thukul. Ajuiɛɛr ë TLDS ee kɔc juiɛ̈ɛ̈r ajuiɛɛr thiɔ̈kic bennë kä nhiɛɛr mɛnhdu keek, ŋïc tɔ̈ 
kennë yen, ku kä lëu keek në luɔɔi ya cɔk ŋic keek ku bï kueer pieth wën bennë yen ya piööc 
kuɛ̈nybei ago mɛnhdu ya kony. 

Ajuiɛɛr ë TLDS alëu bï yïn ya kony ago yï cɔk det mɛnhdu ku ba piööcde ya kuɔny ëtë gɔl keek 
thukul kënnë yic. Wël tɔ̈ në ajuiɛɛr ë TLDS yic aye dupiööc kony agokë mɛnhdu ŋic apieth ku bïkkë 
piööc pieth wën lɔgɔk ya bɛ̈i nhial tënnë yen. Na bï mɛnhdu tɔ̈ në OSHC yic, ke ajuiɛɛr ë TLDS ee 
kɔc kony ëya në guiɛ̈ɛ̈r de thɛɛr ke piööc. 

Ajuiɛɛr ë TLDS anɔŋic wël ke ŋɛk ërɔtde agut cï rin ke mɛnhdu, kööl ë dhiëëthë yen, ku thuura de, 
ku jɔl ya rinku ëya ku nambaai yenëke yïn dɔc yök. Alëu bï yic naŋ rin ku nambaai ke dupiööc ke 
rodha wën cï mɛnhdu kɔn gäm kuɔɔny në thɛɛr wään cï tëëkiic.  

Juɛk ë wël tënnë ajuiɛɛr ë TLDS de mɛnhdu ee kueer töŋ de tɛ̈ɛ̈u ë yen në loilooi ke thukulic lëu bï 
yïn ka mɛnhdu ya luui thïn ëtök të ŋootë thukul ke kën kɔn gɔl. 

Lëu ba ajuiɛɛr ë TLDS de mɛnhdiɛ̈ ya yök wudë? 

Dupiööc ke rodha de mɛnhdu aabï yïn ya gäm kueer bïn rɔt ya rɛk në loilooi ke TLDS ye keek 
kuanycök në aliiric. Loilooi ke TLDS ye keek kuanycök në aliiric yenëke kueer pieth wën bïn ajuiɛɛr 
de TLDS ya thiɔ̈ɔ̈ŋ. 

Na cïï ajuiɛɛr de aliiric bï lëu në kuëny ë cök, ke yïn lëu ba thiëc ago yïn gäm biäk de ye waragɛŋ 
kënnë ago lɔ thiɔ̈ɔ̈ŋ në galam.  

Yee baŋ yïndë de TLDS yen ba ya thiɔ̈ɔ̈ŋ? 

Biäk 1 ku 1.1 aye keek thiɔ̈ɔ̈ŋ në dupiöny ë Rodha de mɛnhdu . 

Biäk 1.2 alëu bï keek ya thiɔ̈ɔ̈ŋ në dupiöny ë Rodha de mɛnhdu të yennë mɛnhdu gääu bï käŋ 
deetiic ka nɔŋ guɔ̈p niööp. Dupiööc/kɔc kɔ̈k peei cï piɛ̈c wën cï mɛnhdu kɔn gäm kuɔɔny aalëu bï 
keek ya juak në ye baŋ kënnë yic. 

Biäk 2: meth abï ye baŋ kënnë ya thiɔ̈ɔ̈ŋ ke tɔ̈ kennë raan dɛ̈t peei ŋic guɔ̈p apieth Ëkënnë alëu bï 
ya yïn, ka dupiöny cï yen kɔn piɔ̈ɔ̈c në rodha yic. 

Biäk 3: Baai ee baŋduɔ̈ɔ̈n ba ya thiɔ̈ɔ̈ŋ. Wëlkuɔ̈ɔ̈n ba keek juakthïn aa thiekiic. Baŋ kënnë anɔŋic 
thuɛl/thiɛ̈c wën bï yïn ya kony ago kä nhiɛɛr mɛnhdu keek ya rɔm wennë thukul, ku jɔl ya kä ye 
keek tak ku kä ye keek ŋɔ̈ɔ̈th ëke bïï mɛnhdu keek ya looi në thukulic. Bëër bïn kee thuɛl/thiɛ̈c käkë 
ya bɛ̈ɛ̈r alëu bï dupiööc ku kɔc lui kennë OSHC ya kony (të ben rɔt looi) bïkkë keek ya ŋiɛ̈c 
dhuknhïïm ku bïkkë mɛnhdu ya deet apieth, mɛn bï piööc ku yïknhial deen de ŋïc në thɛɛr ke 
akölciɛ̈ɛ̈n ya cɔk loi rɔt. 

Yeeŋö bï rɔt ya looi të cennë ajuiɛɛr de TLDS ya thöl ë thiäŋ? 

Të cïn ajuiɛɛr ë TLDS thöl ë thiäŋ, ke dupiöny ë rodha de mɛnhdu abï yïn gäm biäk athöör cï thöl ë 
thiäŋ. 

Dupiöny ë rodha de mɛnhdu ëya abï athöör cï thöl ë thiäŋ de TLDS ya rɔm kennë thukul lennë 
mɛnhdu thïn ku loilooi ke OSHC yiic (të ben rɔt looi). 

Na ŋoot ke yï kuc thukul bennë mɛndu lɔ thïn, ke dupiöny ë rodha de mɛnhdu abï yïn gäm biäk 
kaarou de athöör ë TLDS. Yïn lëu ba athöör kënnë gäm thukul në ye thaa leer yïn mɛnhdu në 
thukulic kënnë. 

Na kɛ̈nnë Biäk 3: Baai thöl ë thiäŋ, ke dupiöny ë rodha de mɛnhdu abï ŋoot ke rɔm biäk kɔ̈k cï keek 
thöl ë thiäŋ thïn ëtënnë kennë thukul ka luɔɔi de OSHC service (të ben rɔt looi) ku bïkkkë yïn gäm 
biäk de këduɔ̈ɔ̈n ca rɔm wennë kɔc. 

Rïthäc cï looi ku dhuŋë nhom de wël thukul acï yen nyuɔɔth ke röm de kee wëlkë ee meth kony 
ago ŋiɛ̈c gɔl ë thukul. Na ba ye lɔc ago athöör ë TLDS ciɛ̈ rɔm wennë thukul, ke yïn limku ba wɛ̈t 
kënnë kɔn jaamic wennë dupiöny ë rodha de mɛnhdu.  

Wël pieth lɔgɔk aye dupiööc ke Victoria ku kɔc ke muɔ̈ɔ̈k kony agokë naŋ ŋïc de wël juëc wën bï 
keek ya kɔɔr ago mɛnhdu ya cɔk tɔ̈ ke pieth ku piɔl guɔ̈p.  

Na kɔɔr wël juëc kɔ̈k, ke yï nem https://www.vic.gov.au/information-sharing-schemes-and-the-
maram-framework  

Na kɔɔr wël juëc kɔ̈k 

Ago wël juëc kɔ̈k ŋic, yïn lëu ba wɛbthait kënnë neemic www.vic.gov.au/transition-school-
resources-families  

Wël käkë aatɔ̈ ëya në thook juëc ke wuɔ̈t yiic ba yök në ye arëk töŋ kënnë yic: 
www.vic.gov.au/transition-school-resources-families  

